
Iñigo Gonzalez Sarobe
Harrera herria ote da Lasar-
te-Oria? Galdera horren bueltan 
ardaztu dute herriko Bizipoza 
Taldeko kideek aurtengo mahai 
ingurua, duela urtebeteko egun 
eta toki berean. Badaramate 
denbora kulturartekotasunaren 
gaia jorratzen, eta, tarteka, egu-
neroko zeregin eta erronketatik 
begirada altxa eta patxadaz 
hausnartzeko ekimenak aurre-
ra eramaten dituzte, horien 
artean, solasaldiak. Antonio 
Mercero aretora gonbidatu di-
tuzte Oriarte BHI institutuko 
Agenda 2030 egitasmoko koor-
dinatzaile Aroia Kortabitarte 
eta Iñigo Etxeberria; Lasar-
te-Oriako Esku Hartze Komu-
nitarioko hezitzaile Juantxo 
Arakama eta Leire Zubiarrain; 
Kumme elkarteko kide Andrea 
Garcia; eta Pasaiako Udaleko 
Euskara teknikari Jaione Urru-

zola. Arestian aipatuko eragi-
leko bi ordezkarik gidatu zuten 
saioa, Leire Elizegik eta Joxe 
Mari Agirretxek.

Azken horrek egin zien hiz-
lariei galdera: bakoitzak bere 
errealitatetik ea zer-nolako pa-
norama ikusten duen udalerri-
ko kulturartekotasunari dago-
kionez. Kortabitartek eta Etxe-
berriak azaldu zuten Oriarte 
institutukoa "aberatsa" dela, 
baina jatorri desberdinetako 
ikasleen artean ez dagoela el-
karbizitzarik oro har. Edonola 
ere, jakinarazi zuten esparru 
hori jorratzeko talde bat eratu 

dutela eta 54 estudiantek eman 
dutela izena. "Arrazakeria ka-
suak badaude, egia da, baina 
ikusi dugu nerabe ugarik gaia-
rekiko interesa eta lanerako 
gogoa dutela". Bestalde, aurre-
ratu zuten hezkuntza zentro 
horretarako harrera gida bat 
lantzen ari direla.

Esku Hartze Komunitarioko 
zerbitzuko langileek diagnostiko 
sakon bat egin zuten ia urtebetez, 
"zerotik hasita", 2023ko uztailean 
zerbitzua martxan jarri zutenean. 
Atera zuten ondorio nagusia hau-
xe da: adin txikiko biztanleak 
direla kolektibo zaurgarrienak. 
Horren aurrean eta, besteak bes-
te, kulturartekotasuna landu eta 
bultzatzeko, lau gogoeta parteka-
tu zituzten mahai inguruan: ho-
rretan eragiteko baliabideak 
koordinatzeko mahaiak eratu 
beharra; baliabide horien premia 
dutenek dituzten zailtasunak 

partaide izateko; esku hartze ko-
munitarioa bera garatzeko premia; 
eta udalerriko komunitate anitza 
elkartzeko esparruak garatzea.

Duela urtebeteko mahai ingu-
ruan parte hartu zuen Kumme 
elkarteko kide Andrea Garciak 
eta ongi gogoratzen du zer-nola 
sentitu zen: "Errealitatea uste 
genuena baino gordinagoa zela 
jabetu ginen; isolatuta dauden 
kolektiboak gehiago direla, behar 
eta oztopo ugari dituztela". Pre-
mia horiek hiruzpalau multzotan 
aletu zituen herritarrak: Lasar-
te-Oriako Harrera Plana falta 
dela; erakundeek ez ezik, komu-
nitateko gainerako kideek ar-

dura ere badutela; udalerrira 
etorri berriak diren familiak 
askotan galduta egoten direla, 
ez dakitelako nora jo; eta gogoe-
ta nahiz lana egiteko eremuak 
falta direla, "egunerokoak jaten 
baikaitu bestela".

Erakunde baten barruko ikus-
puntua eman zuen Pasaiako 
Udaleko Euskara teknikari Jaio-
ne Urruzolak. Euskararen Plan 
Estrategikoaren lanketa jarri 
zuen adibidetzat. "Gure bulegoe-
tan lan ildoak erabaki ostean 
herritar eta eragileengana jotzea 
baino, irizpideak elkarrekin 
lantzearen alde egin genuen". 
Hori horrela, eragin eremu uga-
ri eratu zituzten. Banan-banan 
azaldu zituen, esate baterako, 
udalerri hori hobetze aldera 
bertako ikastetxeetako ikaslee-
kin gauzatzen dutena: LH 5-6 
eta DBH 1-4 mailetako haur eta 
nerabeek proposamen zehatzak 
egiten dituzte hilean behin.

Herritar ugari bertaratu dira kulturartekotasunari buruzko mahai ingurura. TXINTXARRI

Beharrak eta lan ildoak 
zehaztuta, baliabide 
gehiagoren peskizan

KOLEKTIBO 
ZAURGARRIENAK  
ADIN TXIKIKO 
BIZTANLEAK DIRELA 
ONDORIOZTATU DUTE 

KULTURARTEKOTASUNA 
LANTZEKO 54 
IKASLEKO TALDE BAT 
ERATU DUTE ORIARTE 
BHI INSTITUTUAN

Kulturartekotasunaren esparruan orain arte egin dutenaren eta etorkizunean 
burutzeko asmoa dutenaren gainean solastu dira alor horretan jardunean dabiltzan 
langile ugari, bakoitza bere ikuspuntutik, Lasarte-Oriako Bizipoza Taldeak gonbidatuta 

Hilabetea hastearekin batera Eusko Legebiltzarreko Hezkuntza 
batzordean parte hartu zuten Bizipoza egitasmoko zenbait kidek 
(Maider Izagirre, Nerea Godoy eta Luisma Landaluze), eskolaren 
proiektua ordezkari politikoei zertan den erakusteko. Nondik 
norakoak esplikatzearekin batera, aurrerantzean lankidetzan 
aritzeko proposamena luzatu zieten.

Agerraldi horretan Eusko Legebiltzarreko ordezkariei eskatu 
zieten Euskal Autonomia Erkidego osoko ikastetxeetara zabaltzea 
Bizipoza Eskola. Hori gauzagarri egite aldera, zenbait neurriri 
buruz hitz egin zuten: Eusko Jaurlaritzako Hezkuntza Saila eta 
Bizipoza lankidetzan aritzea; egitasmoaren eraginkortasuna 
bermatzea; bizipozaeskola.eus atari digitala osatzea; Bizipoza 
Eskolak jasotzen ez dituen errealitateak aztertzea eta horiek 
lantzen dituzten elkarteekin harremantzea; EAEko hezkuntza 
sistema guztiekin loturak indartzea; eta batzordera eramandako 
proiektu hori bideragarria izate aldera, erakundeak bere 
aurrekontu proposamenean jasotzea.

Bizipozako kideek nabarmendu dute "denona eta denontzat 
beharko lukeen gizarte inklusiboa" eraikitzen jarraituko dutela, 
"euskaratik eta euskaraz".

Bizipoza Eskola, Legebiltzarrean

Hilaren 1eko agerraldiaren uneetako bat. EUSKO LEGEBILTZARRA

GORKA ALVAREZ

Bidai on

NEURE KABUZ

Bagoazela, bagoazela. Nora? Tailandiara. Bagoazela, bagoazela. 
Nora? New York-era. Bagoazela, bagoazela. Nora? Tanzaniara. A 
bai? Ezagutzen dut ba bertan oso ongi jaten den jatetxe bat, baita 
galdu ezin dituzuen herrixka txiki batzuk eta noski ez ahantzi 
bertako museo nagusia bisitatu ahal izateko zortzi hilabete lehe-
nago sarrerak deskontuarekin sarean hartzeaz.

Oporraldi garaiak hurbiltzen direnean, gure artean izan ohi 
dugun elkarrizketa bat litzateke hau. Ni neu erraz identifikatzen 
naiz testuinguru honetan. Turistifikazioaren eztabaida bor-bor 
dagoen honetan, bidaiatzea gustuko dudala eta gainera bultzatu 
egiten dudala esango nuke.

Sortzen zaizkit barruan turismo eredu desberdinen arteko haus-
narketak eta kezkak noski, gugandik gertu daukagun hiri ereduak, 
bertakoen bizitza nola aldarazi duen ikusita. Guztia bertakoei 
arrotz egite horrek, kanpokoa etxekotuz, tamainan batzuetan; aski 
soberan azkenaldian.

Gaurkoan ordea, urrunekoaren ideializazioari eta gertukoaren 
gutxiesteari helduko diot edota oraindik larriagoa den ezezagutza 
orokortua eta  gero eta zabalduagoa dagoenaren ideiari. Ezezagu-
tza gurearekiko. Gouda gaztaren egite prozesu osoa ezagutu eta 
dastatzeko bizipenaz hitz egiten dugu, baina Idiazabal gaztari 
buruz ari garenean ez dakigu ezer bere jatorriaz; izendapen horren 
izateaz adibidez. Oso ohikoa baita Alemaniako baso itzeletan to-
patu ditugunetaz aritzea. Iratiko ohiana entzutean ordea, zailta-
sunak ditugu mapan bertan kokatzeko. Niagarako ur jauzien 
ikusgarritasuna eta zenbat litro ur minutuko jausten diren ere 
jakingo dugu ziurrenik baina Nerbioi ibaiaren jaiotzaren berri ba 
ote daukagu?

Bidaiazalea naiz eta gustuko dut desberdina den hori baloratzea, 
gauza berriak ezagutzea eta ikuspegi berrietatik ikastea, baina, 
euskal herritar moduan, Zumaiako Itzurun hondartza edota Ber-
meo eta Bakio artean dagoen Gaztelugatxe, telesail baten eszena-
toki direlako ezagutzeaz edota Añanako gesaltza eta Txingudiko 
badia bi futbol talderen izenak direla pentsatzera iristeak asko 
kezkatzen nau. Exajerazio ariketa batean nabilela pentsatuko du 
norbaitek baina galdetu, froga egin eta erantzunek harrituko 
zaituztete. Baten batzuk, gutxi batzuk zirelakoan nengoen, baina 
aurkitu dudan argazkia ez da hau izan. Zeelanda berriko Hobbiten 
etxeetan bizi direnek, ez baitakite non den Urretxu, Ness aintzi-
rako munstroaren istoria dakitenek ez dute Ulibarri azpian da-
goenaz ezertxo ere jakingo eta ziur aski Eiffel dorreak eta Bizkaia 
zubiaren inguruko anaitasunaren berri gutxi izango dutelakoan 
ere banago.

Bidai on!

LABURREAN

Munduaren egoerari buruz 
hausnartu ostean borroka 
ekologistei helduko diete 
Borobilean Elkarteko lagunek 
hilaren 17an. Gai horretan 
aditu diren bi pertsona 
gonbidatuko dituzte Oriarte 
Landaberri institutura: Garazi 
Alkorta lasarteoriatarra eta 
Martin Serra. Mahai ingurua 
arratsaldeko zazpietan hasiko 
dela iragarri dute.

Borroka ekologistak 
izango dituzte hizpide

Fernandez Iradiren aldeko mobilizazio baten artxiboko argazkia. TXINTXARRI

Ibon Fernandez Iradiren alde 
egin du Estrasburgok
Frantziak Fernandez Iradiren eskubideak urratu zituela 
ebatzi du Europako Giza Eskubideen Auzitegiak 

Txintxarri
Europako Giza Eskubideen Au-
zitegiak arrazoia eman dio La-
sarte-Oriako euskal preso Ibon 
Fernandez Iradiri. Urtez luzez 
egon zen Lannemezango (Fran-
tzia) espetxean preso, eta ordu-
ko espetxealdian behin baino 
gehiagotan (2013ko martxoak 
aurkeztu zuten lehen eskera) 
egin zituzten haren abokatuek 
Fernandez aske geratzeko eskae-
rak. Presoak esklerosi anizkoitza 
zuela argudiatuta galdegin zuten 
hori (2013. urtean diagnostikatu 
zioten eritasuna), baita medikuek 
esandakoa ohartarazita ere: bere 
egoerak okerrera egin zezakeela 
espetxe barruan. Eskaera horiei, 
ordea, jaramonik egin ez zietela 
ikusita, abokatuek Giza Esku-
bideen Europako Auzitegira 
jotzea erabaki zuten 2021. urtean. 
Berriki jaso dute ebazpena. 

Auzi horren harira, Kazeta.
eus agerkariak Fernandez Ira-

diren abokatu Maritxu Paulus 
elkarrizketa du, eta horrek ber-
tan azaldu du "urte luzeetako 
borrokaren emaitza" dela aipatu 
ebazpena. Hala, adierazi du Fran-
tziako Estatuak 10.000 euro kal-
te ordaina eman beharko diola 
Fernandez Iradiri, eta horrekin 
batera, beste 11.840 euro urte 
luze hauetan guztietan urratu 
duten ibilbide judizialaren gas-
tua ordaintzeko. 

Luzaroan Lannemezango es-
petxean preso egon ostean, egun 
Martutenekoan dago, 2022. urtez 
geroztik, hirugarren graduan. 

Azken ostirala
Urtea amaitzear dela, Sarek ur-
tearen gaineko gogoetari ekin 
dio, azaroan antolatutako Azken 
Ostiral ekimenean. Orain arte 
egindako lana balioan jarri os-
tean, aurrera begira zer aldarri-
katua ere badutela gaineratu 
zuten.

LABURREAN

Euskal Herriko Pentsiodunen 
Mugimenduak manifestazioa 
deitu du Gasteizen hilaren 
18an. Besteak beste, eskatzen 
jarraituko dute pentsio 
baxuenak Lanbide arteko 
Gutxieneko Soldatarekin 
parekatzea. Horren harira, 
hiru egun lehenago 
elkarretaratzea egingo du 
Lasarte-Oriako taldeak, 
Okendo plazan, 19:00etan.

Elkarretaratzea egingo 
dute Okendo plazan

Txintxarri
Aterpeak XI. Pintxo Bideko 
sari banaketa aurrera eraman 
du. Lasarte-Oriako Udalean 
izan da hitzordua, eta bertan 
batu dira aurtengo aldian par-
te hartu duten ostalariak, 
epaimahai profesional gisa 
aritu den Fernando Alonso 
(Pasaiako Miranda 76 jatetxe-
ko arduraduna) merkatarien 
elkarteko ordezkariak, eta 
Sozioekonomia saileko zine-
gotzi Nuria Fernandez. Egi-
tasmoan parte hartu eta zoz-
keta bidez sarituak izan diren 
herritarrak ere bertan izan 
dira.

Agerraldiari hasiera emate-
ko, Aterpeako kide Mabel Pe-
dreirak, Ana Laureanok eta 
Luis Mari Carballok eskerrak 
eman dizkiete aurtengo edi-
zioan parte hartu duten osta-
lari guztiei, baita herri epai-

mahai gisa aritu diren herri-
ko elkarteei eta pintxoak 
dastatu dituzten herritarrei. 
Epaimahai profesional gisa 
aritu den Alonso ere gogoan 
izan du.

Kozinatu dituzten mokadu 
guztien maila azpimarratu 
dute, eta hori dela eta, partai-
de bakoitza zoriondu dute. 
Hala, jakinarazi dute ekimenak 
iraun dituen hiru egunetan 
1.500 pintxo inguru saldu di-
rela, eta horren gaineko on-
doko adierazpenak egin dituz-
te: "Horrek adierazten du 
kanpaina hau arrakastatsua 

dela, eta ongi zaindu behar 
dugula, urtetik urtera egiten 
jarrai dezagun". 

Azalpen horiek emanda, sari 
banaketa egin dute. Lehenik 
eta behin, herritarrek eta el-
karte gastronomikoen mokadu 
goxoena zein izan den iragarri 
dute: Oria Txiki. Garaikurra 
jasotzearekin batera, adieraz-
pen batzuk egin dituzte, eta 
esan, "oso pozik" daudela. Na-
barmendu dute "erdigunetik 
aparte" dagoen establezimen-
dua izanik, horrelako ekimenak 
"lagungarriak" direla, eta an-
tzeman dutela jardueraren 
eragina. Eskertuta agertu dira.

Epaimahai profesionalaren 
erabakiaren berri eman dute 
ostean. Alonsok berak eman 
du bere iritziaren berri; Namie 
Sushiren mokadua izan da 
bere gustukoena. Aitortu du 
maila "oso-oso altua" izan dela 

eta denak ala denak "oso go-
xoak" iruditu zaizkio.

Alonsok berak eman die ga-
raikurra Namie Sushiko kideei, 
eta azken horiek erabat hun-
kituta jaso dute. Emozioak 
emozio, hizketarako tartetxo 
bat hartu dute, eta hauek ere 
eskertuta agertu dira. Gogora-
razi dute urtebete daramatela 
Lasarte-Orian, eta horrelako 
sariek bidea urratzen jarrai-
tzeko indarra ematen dutela.

Bidea osorik egin dutenentzat
Zortzi mokaduak jan dituzten 
bezeroentzat ere saria iragarri 
zuten Aterpeako kideek, eta 
horiek ere banatu dituzte. Mon-
tse Penas, Carlos Ferro, Aina 
Rovira, Jose Mari Pavis eta 
Jose Ignacio Leo izan dira 
Aterpeako establezimenduetan 
gastatzeko ehun euroko eros-
keta txartelen irabazleak.

Agerraldiaren amaieran, partaide eta saritu guztiek talde argazkia atera zuten. TXINTXARRI

Bideko goxoenak 
saritu dituzte

"MAILA OSO ALTUKO 
MOKADUAK" 
KOZINATU DITUZTELA 
AITORTU DU ALONSO 
SUKALDARIAK

Herriko zortzi establezimenduk parte hartu dute aurtengo pintxo bidean, eta 
askotariko pintxoak prestatu eta eskaini dizkiete horiek dastatzera joandako bezeroei. 
Guztien artean bi goxoenak izendatu eta saritu dituzte: Namie Sushi eta Oria Txiki Namie Sushi establezimenduko mokadua izan da epaimahai profesionalaren 

gustukoena. TXINTXARRI

Herritarrek eta elkarteetako ordezkariek Oria Txikiren alde egin dute. TXINTXARRI

Establezimenduek pilatzen 
duten kartoia jasotzeko 
sistema hobetzeko kanpaina 
bat aurrera eraman du 
udalak. Helburua bikoitza du. 
Alde batetik, espaloietan eta 
espazio publikoetan "kaxa 
eta enbalaje gutxiago 
pilatzea". Bestetik, berriz, 
bildutako materialaren 
kudeaketan, balorizazioan 
eta birziklatzean "kalitate 
handiagoa bermatzea, 
emisioak murriztea eta 
baliabideak aprobetxatzea" 
ahalbidetzea. Kanpainak, 
gainera, Hondakinak 
Prebenitzeko Europako 
Astearekin bat egin du. 

Kartoi 
komertziala

Txintxarri
Urte amaierako egun seinalatuak 
ate joka ditugu, eta herriko 
merkatari eta ostalariak asko-
tariko ekimenak antolatu eta 
jakitera eman dituzte. 

Hil hau astearekin batera, 
produktuekin betetako otarren 
zozketa martxan jarri dute. 
Gauzak horrela, kanpainarekin 
bat egin duten establezimen-
duetan erosketak egiten dituz-
ten bezeroei datu pertsonalekin 
betetzeko papertxo batzuk eman-
go dizkiete. Horiek izango dira 
gero zozketen irabazleak auke-
ratzeko erabiliko dituztenak. 

Bestetik, berriz, hilaren 13an, 
larunbatarekin, txu-txu trena 

ibiliko da herriko kaleetan ba-
rrena. 11:00etan egingo du lehen 
bidaia, eta 14:00ak arte izango 
dute lasarteoriatarrek bertan 
ibiltzeko aukera. Bazkalostean, 
berriz, 17:00etatik 20:00etara. 
Hitzordu horren harira, Ater-
peak adierazi du "arrakasta 
handia duen egitasmoa" dela 
eta herritarrak bertan parte 
hartzera deitu ditu. 

Hirugarrena, berrikuntza
Gabon hauetan, ordea, izango 
da berrikuntzarik ere. Hilaren 
20an gaztaina jatea aurrera 
eramango dute merkatariek; 
Okendo plazan izango da, 
17:30etik 19:30era bitarte. An-

tolatzaileek jakinarazi dute, 
gainera, baserritar jantzita 
bertaratuko direla, eta lasar-
teoriatarrak ere hala janztera 
deitu dituzte. Gaztainak mu-
su-truk jan ahalko dituzte he-
rritarrek, eta, hitzordua amai-
tu aurretik, 100 euroko sei 
erosketa txartel zozkatuko di-
tuzte. Aterpeako dendetan era-
bili beharko dituzte horiek 
irabazleek. Etxeko txikienek 
ere izango dute oparitxoren bat 
eskuratzeko aukera. 

Erakusleiho lehiaketarik ez
Aterpeak data hauetan aurrera 
eraman ohi zuen beste ekime-
netako bat izan ohi zen erakus-

leihoen lehiaketa. Aurten, ordea, 
ez dute urte sasoi honetan egin-
go, aurrerago baizik. Hala, uda-
lak Gabon hauetarako jarri 
dituen argiteri eta apaingarri 
berriak eskertzeko ere baliatu 
dute agerraldia. 

Agerraldiari amaiera emate-
ko, Gabon zoriontsuak eta Urte 
Berri ona opa die herritar guz-
tiei eta Sozioekonomia saileko 
zinegotzi Nuria Fernandezek 

hartu du hitza; merkatariei 
eskertu die herriko komertzioa 
bultzatzeko egiten duten lana. 

Usoak tabernan iragarri ditu Aterpeak Gabonetako ekimenak. TXINTXARRI

Eguberriak girotuko ditu 
merkatarien elkarteak
Aterpea merkatarien elkarteak Gabonetan aurrera eramango dituen ekimenen berri 
eman du. Usoak tabernan egin du agerraldia, eta honako ekimenak iragarri ditu: 
Eguberritako otarren zozketa, txu-txu trena eta gaztain jatea. Bertaratzera deitu dute

OTARREN ZOZKETA, 
TXU-TXU TRENA ETA 
GAZTAIN JATEA 
AURRERA ERAMANGO 
DITUZTE

Lierni Apaolaza Urdanpileta
Atsotitzak, esaera zaharrak esal-
di dibertigarriak edota aho ko-
rapilo bana aukeratu zuen Ti-
ki-Toki lehiaketan parte hartu 
zuen talde bakoitzak. Aukera-
tutako elementu bakoitzarekin 
bideo bat egiteko, gerora, hain-
bat elementu baliatu zituzten: 
koreografiak, keinuak, marraz-
kiak, emojiak zein musika me-

lodiak. Ikus-entzunezkoak apar-
tak izan ziren; dibertigarriak 
eta orotarikoak.

Hilaren 5eko ekitaldi ikus-
garrian, horietako hiru auke-
ratu zituzten taldekideei ain-
tzatespenak emateko. Beste 
hainbeste sari banatu zituzten: 
epaimahaiaren, ikusleen eta 
begiraleen sariak. Oroigarriak 
Amali eta Lilura saltokietan 

gastatzeko 60 euroko bonoak 
izan dira. Honako hauek izan 
ziren aukeratutako bideoak: 
Suge euskalduna; Dantza, reg-
gaetoia eta perreoa euskaraz; 
eta Bertsoa, bertsozaleak.

Ekitaldia bukatu ostean, Ma-
nuel Lekuona Kultur Etxetik 
Ttakunenea elkartera joan ziren 
parte hartzaileak, elkarrekin 
bapo meriendatzera.

Hiru kategorietako irabazleek elkarrekin atera zuten argazkia. TXINTXARRI

"Tiki-taka" egin dute 
tokian tokiko hitzekin
Euskarazko ikus-entzunezko ugari egin dituzte asteotan Gazte Kluba egitasmoko 
kideek, 'Tiki-Toki' lehiaketaren barruan. Egindako lana aitortze aldera sari banaketa 
ekitaldia aurrera eraman dute Manuel Lekuona Kultur Etxeko auditorioan

Begirale taldea, irabazleetako bat iragartzear. TXINTXARRI

Mailaz maila, pozarren jaso zituzten erosketa bonuak partaideek. TXINTXARRI

Saridunek hitza hartu zuten egindako lanak erakusteko. TXINTXARRI

Txintxarri
Arratsalde gogoangarria izan 
zen azaroaren 28koa, Imanol 
Lizardi II. Bertsolari Gazteen 
Sariketako finala jokatu zute-
nekoa. Euren onena eman zu-
ten parte hartu zuten sei ber-

tsolariek eta Kattalin Arabo-
laza oiartzuarra gailendu zen, 
buruz burukoa Enara Gallas-
tegiren aurka jokatuta. Imanol 
Lizardi zenaren alargun Ana 
Eizmendik jantzi zion zapia 
gipuzkoar gazteari. Momentu 

hori eta beste guztiak biltzen 
dituen ikus-entzunezkoa pres-
tatu du TXINTXARRI aldizka-
riko lantaldeak, ordu eta erdi-
ren bueltakoa.

Bi kamerarekin grabatutako 
guztia muntatu eta atari digita-
lean jarri dute ikusgai, www.
txintxarri.eus helbidean. Horrez 
gain, eskuinaldean duzuen QR 
kodea eskanea dezakezue sake-
lako telefonoarekin. Mirentxun 
bizitakoa gogoratu nahi baduzue 
edo aurreneko aldiz gozatu, hor-
txe duzue aukera!

Bertsolari gazteen bigarren 
sariketako finalak eman duena
Bertso Asteko ekimen nabarmena bideoz grabatu eta 
ikus-entzunezkoa muntatu du TXINTXARRI-ko lantaldeak

Bideoan, besteak beste, Maddi Lasa herritarraren bertsoak jaso ditugu. TXINTXARRI

QR KODE HAU ESKANEATUTA 
IKUS DEZAKEZUE BIDEOA:



ALBISTEA   7TXINTXARRI ALDIZKARIA  2025-12-12  Ostirala

Gipuzkoako Foru Aldundiko 
ordezkariek jakinarazi dute 
udalerrira etorriko direla bihar, 
hilak 13, datorren urteko egu-
tegiak doan banatzera. San Pe-
dro parrokia ondoan (Kale Na-
gusia) jarriko dute postua, 
16:00etatik 17:00etara.

Erakunde horrek lurraldeko 
argazkilarien lanekin osatu ditu 
egutegiko hamabi hilabeteak 

eta baita azala ere; aurkeztuta-
ko 1.073 irudietatik hamahiru 
aukeratu dituzte. Ekin. Zaindu. 
Bizi izan da jorratu behar izan 
duten gaia. Aldundiko bertako 
eta Gipuzkoako Argazkilarien 
Elkarteko zenbait ordezkarik 
osatu dute epaimahaia.

Herriz herriko banaketa egun 
eta orduak TXINTXARRI-ren 
webgunean kontsulta ditzakezue, 
https://txintxarri.eus/lasar-
te-oria/1765370932742-foru-aldun-
diko-egutegiak-banatuko-dituz-
te-herrian-larunbatean estekan.

Foru Aldundiaren 
egutegiak banatuko 
dituzte ordubetez

Jostailuak 
biltzen ari dira
Urteroko ekimena aurrera 
eramaten ari da Lasarte-Oriako 
PSE-EE: udalerriko familia 
behartsuenei emateko jostailuak 
pilatzen ari da Froilan Elespe 
Herriko Etxean. Parte hartu nahi 
dutenek gaur (hilak 12) joan 
daitezke azkenekoz, 11:00etatik 
13:00etara edo 17:00etatik 
19:00etara. Bildutakoa 
boluntarioek banatuko dute gero.

PSE-EE LASARTE-ORIA

Euskara oparitzeko aukera 
paregabea dute herritarrek
Liburuak, jostailuak, filmak, gurasoentzako materiala... 
bildu dituzte 27. Euskarazko Produktuen Katalogoan

Txintxarri
Eguberriak ate joka ditugun ho-
netan gaztetxoek, nerabeek eta 
familiek euskara oparitzeko aba-
gune paregabea dute, produktuen 
katalogoaren bidez. Sustatzaileek 
aditzera eman dutenez, atari 
digitalean 8.274 erreferentzia jaso 
dituzte dagoeneko eta paperezko 
50.000 ale banatuko dituzte Hego 
Euskal Herriko lau hiriburuetan. 
Ehun udaletako Euskara zerbitzuk 
baino gehiagok osatu dute, horien 
artean, Lasarte-Oriakoak. "Fa-
miliei eta tokiko merkatariei 
proposamen erakargarriak aur-
kitzea errazten die katalogoak", 
nabarmendu du Euskara zine-
gotzi Estitxu Alkortak.

Batetik, 0 eta 12 urte arteko 
haurrentzako produktu sorta 
prestatu dute, eta, bestetik, 12 
eta 16 urte arteko nerabeentzako 
eskaintza. Webgunean atal bat 
zein bestea kontsulta dezakezue 

eta paperezko katalogoa jasotzen 
duzuenean ikusiko duzue bi aur-
pegi dituela, adin tarte batena 
zein bestearena. Digitalak ez 
bezalaxe, euskarri fisikoak ez 
ditu erreferentzia guztiak bildu-
ko, esparru bakoitzetik (liburuak, 
jostailuak, filmak, komikiak, 
gurasoentzako materiala...) hau-
tatutako zenbait produktu baizik. 
Postaz bidaliko diete 16 urtetik 
beherako biztanle guztiei eta 
zenbait ale utziko dituzte ikas-
tetxeetan, Udal Liburutegian 
nahiz udalaren jabetzako gaine-
rako eraikinetan.

Euskarazko Produktuen Kata-
logoaren 27. edizioa da aurtengoa. 
Jarduera tradizionala izanagatik, 
jakinarazi dute atari digitala 
"etengabe" eguneratzen dutela: 
"Merkatura ateratzen diren pro-
duktu berriak gehitzen ditugu 
eta ateratzen direnak ezabatzen 
ditugu", jakinarazi du Alkortak.

Txintxarri
Euskararen eta euskal kultura-
ren normalizazioaren alde urte 
osoan zehar lan egiten du Ttakun 
Kultur Elkarteak eta Eguberriak 
ez dira salbuespena. Lasarte-Oria-
ko Udalarekin lankidetzan, egi-
tasmo ugari prestatzen ari dela 
jakinarazi dute eragile horreta-
ko kideek.

Lasarteoriatarren artean ilu-
sio gehien pizten duena da Olen-
tzero, Mari Domingi eta lagunen 
(Xixuko ahatea, Maritxuteilatu-
ko eta Porrotx) etorrera. Aurten 
ere ez dute hutsik egingo eta 
hilaren 24an iritsiko dira herri-
ra. Goizean, ordu pare batez, 
pertsonaia kuttun horiekin ego-
teko harrera txandak prestatu 
dituzte eta jakinarazi dute hila-
ren 17an irekiko dutela izen 
ematea. Ordu tarte bat erreser-
batu nahi dutenek Geltoki ka-
leko 4. zenbakiko bulegora eto-
rri beharko dute, 09:00etatik 
13:00etara edo 16:00etatik 18:00eta-
ra. Ongietorriaren egun horre-
tako egitarau osoa aurrerago 
aurkeztuko dute antolatzaileek.

Egun horren aurretik ikaste-
txeetara bisitak egingo ditu 
Xixukok. Garaikoetxea-Landa-
berrira joango da 15ean, eta, 
16an, Sasoeta-Zumaburura. Ikas-
leekin egon eta eurek egindako 
marrazki ederrak jasoko ditu 

Olentzero eta Mari Domingiren 
bidelagun fidelak.

Aste horretan bertan Ikastaloa 
izeneko ekimena aurrera era-
mango dute, hilaren 18an zehaz-
ki, Ttakunenea elkartean. He-
rritarrek bi txandatan (17:00etan 
edo 18:30ean) izena emateko 
aukera izango dute hilaren 15etik 
aurrera, arestian aipatutako 
bulegoan edo kultura@ttakun.
eus helbide elektronikora ida-
tzita. 12 urtetik beherako gazte-
txoek helduren batekin lagun-
duta joan beharko dute ikasta-
rora.

San Tomas azoka ere ez da 
faltako hilaren 21ean. Programa 
laster iragarriko dute.

Mari Domingi, iaz, haur kuadrilla batekin solasean. TXINTXARRI

Xixukoren bisitak  
eta taloak, berotzeko
Eguberrietan euskaraz gozatzeko eskaintza oparoa prestatzen ari da Ttakun Kultur 
Elkartea, Lasarte-Oriako Udalarekin lankidetzan. Olentzero, Mari Domingi eta lagunak 
hilaren 24an etorriko dira eta harrera txanden izen ematea 17an zabalduko dute

OLENTZERO, MARI DOMINGI  
ETA LAGUNEN ETORRERA 

IRAGARTZEKO BIDEOA, HEMEN:

Txintxarri
Adinaren araberako lau kate-
goriatan banatuko dituzte parte 
hartzaileak: aurrenekoan, 6 ur-
tetatik 9 urtetara artekoak ari-
ko dira; bigarrenean, 10 urteta-
tik 13 urtetara artekoak; hiru-

garrenean, 14 urtetatik 17 urte-
tara artekoak eta, azkenekoan, 
18 urtetik gorakoak. 120, 140, 
170 eta 230 euro banatuko dituz-
te saritan, hurrenez hurren. 
Horrez gain, jaiotzaren bat aur-
kezten duen lehiakide bakoitzak 

15 euro jasoko ditu parte har-
tzeagatik.

Lanak hilaren 18an eta 19an 
jasoko dituzte, Blas de Lezo ka-
leko egoitzan. Ondoren, epai-
mahaikideek deliberatu eta 
saridunak erabakiko dituzte; 
kategoria bakoitzean lehenengo 
eta bigarren sailkatuak. Bana-
keta ekitaldia egun batzuk ge-
roago aurrera eramango dute, 
hilaren 27an, 12:00etan, Antonio 
Mercero gunean. Parte hartzeko 
oinarriak www.txintxarri.eus 
atarian dituzue.

Jaiotzen lehiaketan parte 
hartzeko azken egunak dira
Danok Kide elkarteak gogorarazi du hilaren 18an eta 
19an jasoko dituela lanak, Blas de Lezo kaleko egoitzan

Txintxarri
Ez da giro munduan: zarata, 
manipulazioa, ideia nahasketak, 
desinformazioa... Iluna da pa-
norama orokorra. Horrek ez du 
esan nahi, halere, besoak guru-
tzatuta geratu eta ezer egin behar 
ez denik. Bakoitzak beretik la-
gundu dezake erabat beltza di-
rudien hori argitzen. Helburu 
horrekin antolatu du Alboka 
Abesbatzak emanaldi berezia, 
Eguberrien aurrekoa, hilaren 
20an. Ama Brigitarren komen-
tuan egingo dute Iluntasunean 
Argi izeneko emanaldia, 19:30etik 
aurrera. "Musika eta barne haus-
narketa" uztartuko dituzte saio 
horretan zehar.

Une "gogorrak" bizi ditugun 
arren (gerrak, botere borro-
kak...), gizatasunak existitzen 
jarraitzen duela erakutsiko dute 
herriko taldeko kideek, izan 
ere, kontzertuan zehar eskai-
niko dituzten lanekin "maita-
sunaren eta itxaropenaren argi 
izpia" loratu nahi dute berta-
ratuko diren ikus-entzuleengan. 
Horretarako, John Rutter, Ola 
Gjeilo, Iker Gonzalez edota Eva 
Ugalderen zenbait pieza eraku-
tsiko dituzte.

CEAR elkarteari laguntza
Musika emanaldiarekin bakarrik 
ez, diru bilketarekin ere mundua 
hobetzen lagunduko dute Albo-
kako lagunek. Jakinarazi dute 
kontzertura joaten direnek 
dohaintza egin ahalko diotela 
CEAR Euskadiko Errefuxiatuak 
Laguntzeko Espainiako Batzor-
deari. Eragile horrek 45 urte 
baino gehiago daramatza egoe-
ra zaurgarrian dauden pertsonen 
eskubideen alde, asilokoa barne; 
lege eta gizarte laguntza ematen 
diete. Izan Inurri izan zen onu-
raduna iaz, eta aurten, aipatu 
elkarte hori. Ekarpen ekonomi-
koak erraz jasotze aldera, ko-

mentu sarreran eltxetxu bat 
jarriko dutela iragarri dute, 
ikus-entzuleek donazioak egin 
ditzaten.

Horrez gain, Albokakoek ez 
dituzte ahaztuko beraien proiek-
tua eusten duten bazkideak: 
horietako bik Eguberrietako 
produktuz betetako otar bana 
eramango dute etxera, zozketa 
bidez. Datozen egunetan buru-
tuko dute ariketa hori eta euren 
sare sozialetan nahiz TXINTXA-
RRI aldizkariaren atari digitalean 
iragarriko dituzte saridunak. 
Zorte ona opatu die parte har-
tzaile guztiei.

Amaitzeko, aurreratu dute 
hilaren 20koa ez dela garaiotan 
aurrera eramango duten jardue-
ra bakarra izango, lau egun 
geroago kantuan ibiliko direla-
ko udalerrian barrena, noiz eta 
Olentzero, Mari Domingi eta 
beraien laguntxoak guregana 
etorriko direnean. Hilaren 24ko 
giroa are bereziago bilakatuko 
dute euren ahotsekin.

Bi kontzertu horien aurretik, 
Donostiako udaletxean ere jar-
dun ziren Albokakoak, albistea 
ilustratzen duen argazkian ikus 
dezakezuenez.Albokako abeslarien iazko Gabonetako kontzertua. TXINTXARRI

Iluntasuna argituko  
dute musikaren bitartez
Argiak, turroiak, merkatarien apaingarriak... Eguberriak datozela erakusten duten hamaika 
aurrekari ditugu, horien artean, herriko musika eragileen emanaldi bereziak. Alboka 
Abesbatzako kideek hilaren 20an emango dute kontzertua, komentuan, 19:30ean

Txintxarri
Lasarte-Oriako Udalaren Etxez 
Etxeko Laguntza Zerbitzuko 
Langileak ordezkatzen dituen 
UGT sindikatuak ohar bat bi-
dali zuen TXINTXARRI aldiz-
karira iragan azaroaren 21ean. 
Horren bitartez, jakinarazi zuen 
behargin horiek mobilizazioak 
hasiko zituztela, zerbitzuaren 
baldintzak finkatzen dituen ple-
guak argitaratu gabe zeudelako 
eta langileen lan baldintzak 
azken zazpi urteetan ez zirelako  
eguneratu. Bada, orain, protes-
ta ekintza horiek bertan behera 
utzi dituztela ohartarazi dute, 
hain zuren ere, aipatu pleguak 
publikatu dituelako udalak. 

Ez dute mobilizaziorik 
aurrera eramango
Lasarte-Oriako Udalaren Etxez Etxeko Laguntza Zerbitzuko beharginek jakinarazi  
dute ez dutela mobilizaziorik egingo. Erakundeak zeregin horren baldintzak  
zehazten dituen pleguak argitaratu dituelako hartu dute erabaki hori beharginek

TXINTXARRI

Igerabideren kontakizunei adi
Zubietako Eskola Txikiko ikasleak Lasarte-Oriako Udal Liburutegian izan 
dira. Ez da bisita soil bat izan hori, ordea. Juan Kruz Igerabide euskal 
idazlearen kontakizunak entzutera joan ziren gaztetxoak. Adi-adi entzun 
zituzten Igerabideren kontakizun eta azalpenak. Izan zuten harekin 
elkarreragiteko aukera ere. Etxez Etxeko Laguntza Zerbitzuko beharginen bilera bat. TXINTXARRI

Txintxarri
Urtez urte eta kilometroz kilo-
metro, erreferentziazko hitzordu 
bilakatu da Lasarte-Oriako San 
Silvestrea; pare bat orduko las-
terketa ez konpetitiboa izatetik 
egun osoko ekimena izatera 
igaro da, adin tarte guztietako 
bizilagunek gozatzeko modukoa. 
Izaera berbera izango du bede-
ratzigarren edizioak: parte har-
tzailea eta solidarioa, dibertiga-
rria eta koloretsua. Gauzak 
horrela, herritarrek badute 
hilaren 31rako plana. 

San Silvestrea antolatzen 
duten boluntarioek aurkeztu 
dituzte aurtengo jardueraren 
nondik norakoak, udal ordez-
kariekin batera. Erakunde 
horren nahiz norbanakoen eta 
tokiko merkatarien laguntza 
eskertu dute, aurrena. Aitortza 
hori eginda, arratsaldeko laue-
tan hasiko den probarako izen 
ematea zabalik dagoela jakina-
razi dute. Antolatzaileentzako 
zein partaideentzako errazena 
izango dela sinetsita, inskrip-
zioa "lehenbailehen" egitera 
animatu dituzte lasarteoriata-
rrak. Hilaren 28a baino lehen 
animatzen direnek 7 euro or-
daindu beharko dituzte; 29an 
edo 30ean apuntatzen direnek, 
berriz, 10 euro; eta azken or-
dura arte (hilaren 31n bertan, 
10:00etatik 12:00etara) itxaroten 
dutenek, 15 euro. Bi modalita-
te izango dituzte aukeran: las-
terka edo ipar martxa egiteko 
makilekin. Tokia zehazteke 
dute oraindik baina tramite 

hori "presentziala" izango dela 
aurreratu dute.

Korrikalariek urratu beharko 
duten ibilbidea aurreko urtee-
takoa baino zertxobait motzagoa 
izango da. Oria ibai alboko pa-
sealekuko lanak direla-eta, pa-
sabide horretan aurrera egin 
eta Michelin atzealdetik herrira 
itzuli beharrean, Blas de Lezo 
kaletik Geltokirantz egingo dute. 
"Parte hartzera animatzeko arra-
zoi bat gehiago duzue guztiok: 
aurtengo proba zertxobait erra-
zagoa izango da!", bota dute 
antolatzaileek, umoretsu. Ipar 
martxalariek ohiko bidea gau-

zatuko dutela jakinarazi dute 
jarraian. Azalpenekin segi au-
rretik bi ohartarazpen hauek 
egin dituzte: 16 urtetik gorakoek 
parte hartu ahalko dutela eta 
lasterketan zehar, helmugara 
sartu aurreko metroetan batez 
ere, ezingo dutela haurrek edo-
ta animaliek sartu. "Arau horiek 
ez ditugu kapritxoz ezarri, denon 
hobebeharrez baizik".

Egitarau oparoa
Hilaren 31ko festa goizean ha-
siko da, LOZET elkarteko erral-
doi eta buruhandien kalejirare-
kin. 11:00etan abiatuko dira Blas 
de Lezo kalean duten egoitzatik 
eta, Geltoki zeharkatu ostean, 
Okendo plazara iritsiko dira. 
Bertan izango dute zain Porrotx 
pailazoa, bertaratzen direnekin 
kantu, dantza eta irri egiteko 
prest. Emanalditxoaren ostean 
haurrentzako kanpaikadak bo-

tako dituzte, 12:00ek jotzen du-
tenean. "Ekimen honekin, etxe-
ko txikienek San Silvestre egu-
naz disfrutatzea nahi dugu", 
azaldu dute.

Kirol proba arratsaldean izan-
go bada ere, goizeko ekimenetan 
parte hartzen dutenek indarrak 
hartu ahalko dituzte Okendo 
bertan, 11:30etik 13:30era egingo 
duten pintxo pote solidarioan. 
Txorizo pintxoak, salda, freska-
garriak, sagardoa... ez dira fal-
tako, ezta txokolate bero eta 
goxoa ere. Bi ordu horietan 
biltzen duten dirua LOZET el-
karteari emango diote, eragileek 

urtean zehar antolatzen dituzten 
ekimenetan parte hartzen jarrai 
dezaten. Herriari egiten dioten 
ekarpena goretsi dute San Sil-
vestre ekimena antolatzen duten 
boluntarioek.

Arestian esan bezala, mozo-
rrotzeko eta 2025eko azken kirol 
saioa egiteko ordua 16:00ak izan-
go dira. Parte hartzaileek sus-
torik izan ez dezaten eta giharrak 
behar bezala berotu ditzaten 
saioa egingo dute Saito gimna-
sioko kideek ordu erdi lehenago, 
Okendon. Luzatze eta aktibazio 
ariketak musikarekin uztartuko 
dituzte, ohi bezala.

1 dortsala, Danok Kiderentzat
Herritik eta herriarentzat egi-
ten duten ekimena izanik, San 
Silvestre taldeko kideek urtero 
gordetzen dute tarte bat Lasar-
te-Oriako norbanakoen edota 
eragileen jarduna aitortzeko. 
Balio sinboliko handia duen 1 
zenbakidun dortsala gordetzen 
dute horretarako. Aurtengo 
aintzatespena Danok Kide el-
karteak jasoko du, "hamarkada 
askotan udalerriaren mesede-
tan egindako lanagatik". Garai 
horretan oraindik independen-
tea ez zen herrian esparru as-
kotan zegoen zerbitzu eta ba-
liabide faltagatik arduratuta 
sortu zuen eragilea guraso 
talde batek, 1962an. Hezkuntza, 
ekonomia, osasuna, gizartea... 
esparru ugaritan hasi ziren 
lanean eta horretan dihardute 
60 urte geroago.

Danok Kideko ordezkariez 
gain beste pertsona batzuk ere 
igoko dira oholtzara arratsaldean 
zehar, kirol proba amaitu eta 
gero. Lasterketaren helburu 
nagusia lehiakortasuna sustatzea 
ez bada ere, partaideen ahale-
gina aitortuko dute antolatzai-
leek. Bi modalitateetako irabaz-
leek garaikurrak jasoko dituzte, 
batetik, eta mozorrotzen dire-
netako batzuek sariak eraman-
go dituzte etxera, bestetik. Zoz-
keta berezi bat aurrera eraman-
go dutela jakinarazi dute: Rea-
leko gizonezkoen lehen taldeko 
jokalari Jon Martin herritarra-
ren kamiseta txuri-urdina.

Amaitzeko, gogorarazi dute 
"beso zabalik" hartuko dituzte-
la hilaren 31n laguntzeko prest 
dauden boluntario lasarteoriatar 
guztiak. San Silvestrekoen Ins-
tagram edo Facebook bidez jar 
daitezke harremanetan, baita 
info@sansilvestrelasarteoria.com 
helbidera idatzita ere. 

San Silvestre Lasarte-Oria taldeko kideek nahiz udal ordezkariek kolorea eman diote aurkezpen agerraldiari, ileordeak jantzita. TXINTXARRI

Urtea giro ederrean 
agurtzeko, lasterketa  
bat baino askoz gehiago

DANOK KIDE 
ELKARTEARI EMANGO 
DIOTE LASTERKETAKO 
1 ZENBAKIDUN 
DORTSALA

HILAREN 28RA ARTE 
IZENA EMATEN DUTEN 
PARTE HARTZAILEEK 7 
EURO ORDAINDUKO 
DITUZTE

Goizetik iluntzera arteko egitaraua antolatu dute San Silvestre Lasarte-Oria taldeko 
kideek, udalaren nahiz tokiko merkatarien laguntzarekin. Hilaren 31n prestatu behar 
duten guztia aurrera eramateko "izugarri" eskertuko dute boluntarioen prestutasuna 

Txintxarri
Beterano mailako judokak Se-
govian (Gaztela eta Leon) bildu 
ziren hilaren 7an Espainiako 
txapeldunak erabakitzeko. Bi 
herritar izan ziren lehian: To-
losa judo klubeko Maria Ongay 
eta Lasarte-Oria Kirol elkarteko 
(LOKE) Asier Sagasti eta biak 
igo ziren podiumeko gorenera 
euren mailatan.

Sagasti 100 kilo azpiko M1 
kategorian lehiatu zen. Aurka-
ri bakarra izan zuen LOKEko 
kideak, Raul Diaz valentziarra, 
eta hiru borrokaldi lehiatu zi-
tuzten hoberena erabakitzeko. 
Hiruetan herritarra izan zen 
garaile eta urrezko domina jan-
tzi zuen.

Ongayk, aldiz, 57 kilo azpiko 
F3 mailan parte hartu zuen. Ka-
taluniako Agata Fornos eta Isabel 
Herrero galiziarraren aurka 

neurtu zituen indarrak herrita-
rrak eta biak garaituz bere ka-
tegoriako txapelduna izan zen.

Hurrengo hitzorduak
Hil honetan zehar, hainbat hi-
tzordu garrantzitsu izango di-
tuzte LOKEko judokek. 

Taldeko hainbat kidek Eran-
diora (Bizkaia) bidaiatuko dute 
hilaren 13an eta 14an. Lehen 
egunean kadeteen txapelketa 
jokatuko dute eta bigarrenean 
juniorrek Euskadiko txapelke-
tari egingo diote aurre. Euren 
onena emateko prest daude denak.

Ongay eta Sagasti, eskuratutako dominekin. TOLOSA JUDO KLUBA/LOKE JUDO

Ongay eta Sagasti, 
Espainiako txapeldun
LOKEko Asier Sagasti eta Tolosa Judo Klubeko Maria Ongayk beterano mailako 
Espainiako txapelketa lehiatu dute, Segovian (Gaztela eta Leon). Euren mailako 
aurkariak gainditu eta urrezko domina jantzi dute herriko judokek

ASTEBURUKO KIROL HITZORDUAK

FUTBOLA
OHOREZKO ERREGIONAL MAILA

Ostadar SKT - Debagoiena bailara
Igandea. 13:15. Atsobakar kirol gunean.
GORENGO MAILA

Urnieta KE - Ostadar SKT
Larunbata. 18:45. Urnietan.
ERREGIONALEN I. MAILA

Ostadar SKT - Arrupe Chaminade
Larunbata. 17:30. Michelin kirol gunean.
Allerru B - Texas Lasartearra CF
Larunbata. 15:30. Plazeta, Lezon.
OHOREZKO JUBENIL MAILA

Ostadar SKT - Vasconia CD B
Larunbata. 17:30. Atsobakar kirol gunean.
JUBENILEN GORENGO MAILA

Internacional CD - Ostadar SKT
Larunbata. 16:30. Matigoxotegi, Donostian.
Texas Lasartearra CF  - Tolosa CF B
Igandea. 14:30. Michelin kirol gunean.
JUBENILEN I. MAILA

Texas Lasartearra CF  - Touring CD C
Larunbata. 15:30. Michelin kirol gunean.
Landetxa KTCD - Ostadar SKT
Larunbata. 15:30. Ugalde-Ventas, Irunen.
OHOREZKO KADETE MAILA

Ostadar SKT - Ordizia KE
Larunbata. 11:30. Michelin kirol gunean.

ARETO FUTBOLA
OHOREZKO ERREGIONAL MAILA

Eguzki Arkupe Rehab.  - Ttakun  AFKK
Ostirala. 20:50. Maialen Chourraut kirol.
ERREGIONAL I. MAILA

Urnieta CD B - Eguzki ISU Leihoak
Larunbata. 18:30. Urnietako kirol.
GAZTEEN MAILA

Laskorain KE B- Eguzki Lekuona tai. 
Larunbata.14:00. Usabal kirol., Tolosan.
KADETE MAILA

Eguzki Escalerilla tab. - Lauburu B
Larunbata. 11:30. Maialen Chourraut kirol.
SASKIBALOIA
SENIOR II. MAILA

Ostadar SKT - Luberri
Larunbata. 14:00. Maialen Chourraut kirol.
SENIOR III. MAILA

Ostadar SKT - Hondarribia
Igandea. 09:30. Maialen Chourraut kirol.
JUNIOR ERREND., IGOERA

Bera Bera - Ostadar SKT
Larunbata. 18:00. Paco Yoldi kirol., Donostian.
K. ERRENDIMENDU URREA

Bera Bera - Ostadar Alvite Arqu. 
Igandea 10:00. Paco Yoldi kirol., Donostian.

K. PARTAIDETZA
Ostadar Urdina - Ant. Luberri Hori
Larunbata. 09:30. Maialen Chourraut kirol.
Ostadar SKT - Oiarso SKT
Larunbata. 16:00.  Maialen Chourraut kirol.
Eibar Saski. - Ostadar Beltza
Larunbata. 18:00. Ipurua kirol., Eibarren.
BOLEIBOLA
EUSKAL LIGA, I. MAILA

Unaiarena EkialdeOstadar SKT
Larunbata. 16:00. Gasteiz, Araban.
EUSKAL LIGA, II. MAILA

Ostadar SKT  - Bera Bera
Larunbata. 18:00. Maialen Chourraut kirol.
GIPUZKOAKO K., K. ERRENDI.

Tolobolei A - Ostadar SKT
Larunbata. 09:30. Herrikide ik., Tolosan.
GIPUZKOAKO K., K. PARTAI.

Ostadar SKT - Suge Trebeak 1
Larunbata. 09:30.  Maialen Chourraut kirol.
PILOTA
ESKUZ BINAKA, NEGUA, NAGUSIAK

Intza KE - Oiarpe
Larunbata. 11:30 (2. partida). Michelin pil.
ESKUZ BANAKA, KADETE, 2. MAILA

Ataun - Intza (Atorrasagasti)
Ostirala. 20:00 (3. partida). Ataunen.
Intza (Elola) - LAPKE
Larunbata. 11:30 (1. partida). Michelin pil.

ESKUZ BANAKA, AL., 2. MAILA, 1/2
Gaztelupe- Intza (Polvorosa)
Ostirala. 17:15 (1. partida). Zaldibian.
IGERIKETA
NEGUKO LIGA

Buruntzaldea IKTko igerilariek 
ligako hirugarren jardunaldiari 
aurre egingo diote.
Larunbata. 16:00. Hernanin.
PACO SANCHEZ SARIA

Buruntzaldea IKTko alebin eta 
benjaminak Paco Sanchez 
Sarian izango dira lehian.
Larunbata. 15:30. Usabal kirol., Tolosan.
JUDO
EUSKADIKO TXAPELKETA

LOKEko juniorrek Euskadiko 
txapelketa lehiatuko dute.
Igandea. Erandio, Bizkaian.
ERANDIO TXAPELKETA

LOKEko kadeteek II. Erandio 
txapelketan parte hartuko dute.
Larunbata. Erandio, Bizkaian.
ERRUGBIA
OHOREZKO B MAILA

Getxo Rugby - Gipuzkoa Sortzen
Larunbata.18:00. Getxo, Bizkaian.

EUSKAL LIGA, I. MAILA
Gipuzkoa Sortzen - RC Rioja
Larunbata. 15:30. Atsobakar kirol gunean.
EUSKAL LIGA, II. MAILA

Eibar RT - Gipuzkoa Sortzen
Igandea. 13:00. Unbe, Eibarren.
18 ETA 16 URTEZ AZPIKOA

Getxo RT - Zarautz Beltzak Eibar
Larunbata. 14:00/15:30. Getxo, Bizkaian.
12 ETA 10 URTEZ AZPIKOAK

Beltzak RTren eskolako haurrek 
topaketa izango dute.
Igandea. 10:00. Atsobakar kirol gunean.
ATLETISMOA 
PROBA LIBREAK

Lasarte-Oriako atletek proba 
libreetako bigarren jardunaldia 
jokatuko dute.
Igandea. Goiza. Anoetako bel., Donostian.
KIROLA 
KIROL GALA

Lasarte-Oriako kirolarien jarduna  
aitortzeko Kirol Gala egingo dute. 
Kirolari onenen eta ibilbidearen 
saria banatuko dituzte.
Ostirala. 18:00. Manuel Lekuona kul.

Txintxarri
Lasarte-Oriako Beltzak elkarteko 
errugbi jokalariek atseden izan 
zuten abenduko zubian, baina 
jaiegunei hasiera ongi emateko 
Europako Super Kopako jardu-
naldia jokatu zuen Castilla y Leon 
Iberians taldeak hilaren 5ean, 
Palentzian (Gaztela eta Leon); 
Alex Saleta herritarra hamabos-
tekoan izan zen eta partida osoan 
zehar izan zen zelaian.

Txekiako Bohemian Warriors 
izan zuen aurrez aurre Espainia-
ko ordezkariak eta atsedenaldi-
rako erabakia zuen norgehiagoka; 
47-3 zen markagailua. Bigarren 
zatia borrokatuagoa izan zen eta 
entsegu bakarra egin zuen etxeko 
taldeak. Beraz, 52-3 irabazi zuten 
Alex Saleta eta bere kideek.

Castilla y Leon Iberians taldeak 
jardunaldi guztietan garaipena 
erdietsi du eta hilaren 13an, aur-
kari interesgarria izango du, 
Lusitanos; portugaldarrek ere ez 
dute partidarik galdu. Lisboan 
jokatuko dute partida eta mul-
tzoko lehen postua egongo da 
jokoan; bi taldeak txapelketarako 

finalerdietarako sailkatu dira 
dagoeneko.

Atsobakarren, lehiak
Hilaren 14ko asteburuan berriro 
ere jardunaldia izango dute he-
rriko taldeko ordezkariek eta 
Atsobakar kirol gunean errugbiaz 
gozatzeko hitzordu bikoitza izan-
go da. Hilaren 13an, Euskal Liga-
ko I. mailako jokatuko da eta, 
egun bat geroago, 12 eta 10 urtez 
azpiko gaztetxoen topaketa.

Saleta, ihes egin nahian. IBERIANS RUGBY

Saletak, garaipena Castilla  
Y Leon Iberians taldearekin 
Bohemina Warriors taldea gainditu du Espainiako 
ordezkariak Europako Super Kopako jardunaldian

Txintxarri
Ostadar Saskibaloi saileko Junior 
eta Kadete Errendimendu taldeek 
jardunaldia jokatu zuten zubian; 
batean bale eta bestean kale egin 
zuten urdin-beltzek.

Kadete Errendimendu Urrea 
taldeak ligaxkako azken txanpa-
ra indartsu iritsi dela erakutsi 
zuen, hilaren 7an, Maialen Chou-
rraut kiroldegian; Antigua Lube-
rri 98-43 garaitu zuen.

Urdin-beltzek ongi baliatu zi-
tuzten saskiaren azpian eta per-
tsonal marratik izandako aukerak 
eta zazpi puntuko errenta ireki 
zuten lehen laurdenean; 21-14. 

Hurrengo hamar minutuetan, 
joko erritmoa bizitu zuten urdin-bel-
tzek, defentsan sendo egin zuten 
lan eta saski aurrean hutsik egin 
gabe, bigarren zatia lasai jokatze-
ko aldea lortu zuten, 57-24.

Hala ere, atsedenaldiaren ostean, 
erritmoa mantendu eta bi laur-
denetan nagusi izan zen Ostadar 
markagailuan; 21-14 eta 20-5 izan 
ziren partzialak.

Puntu baliagarriak izan dira 
Euskal Ligako igoera faserako 
sailkatzeko; egun hirugarren dira 
urdin-beltzak eta gertu dituzte 
lehen bi sailkatuak.

Euskal Ligak, ihes
Bestalde, maila horretan joka-
tzeko aukerak galdu zituen Ju-

nior Errendimendu taldeak 
igoera faseko jardunaldian. 
Erronka zaila zuten urdin-bel-
tzek; Easo Basket Irulea sailka-
peneko buruaren aurka jokatu 
behar zuten. 

Ongi egin zion aurre partidari 
Ostadarreko kideek. Lehia estua 
eta berdindua ikusi ahal izan 

zuten herriko kiroldegiko kan-
txara hurbildu ziren zaletuek; 
14-15, 11-10 eta 15-16 izan ziren 
lehen hiru partzialak. Tamalez, 
azken laurdenean donostiarrek 
hiru eta biko jaurtiketekin asma-
tu eta eurentzat izan zen saria; 
42-53 amaitu zen norgehiagoka.

Azken jardunaldia faltan, ju-
niorrak sailkapeneko hirugarren 

postuan dira. Laugarren postuan 
dagoen Bera Bera Indabe Elek-
trizitatea ekipoaren aurka joka-
tuko dute, hilaren 13an. Garai-
pena lortuz gero ere, ezin izan-
go du Euskal Ligarako igoera 
ematen duen bigarren postua 
eskuratu. Beraz, neurketa ira-
baziz faseari amaiera gozoa eman 
nahi dio taldeak.

Ostadar SKTko kadeteak Antigua Luberri garaitu zuen. TXINTXARRI

Errendimendu taldeek, 
txanponaren bi aldeak
Ostadar SKTko Junior Errendimendu taldeak ezin izan du Easo Basket Irulea garaitu 
eta ez du Euskal Ligako igoera eskuratuko. Kadete Errendimendu Urreko kideak, 
aldiz, nagusi izan dira Antigua Luberriren aurka eta igoera fasea jokatzeko gertu dira

Gabonak atea joka ditugu eta 
egun seinalatu horietan hainbat 
kirol ekimen jokatzen dira 
Lasarte-Orian. Horietako bat da 
Ostadar Saskibaloi atalak 
antolatzen duen 3x3 txapelketa. 
Aurtengo X. edizioa hilaren 27an 
lehiatuko dute eta izen ematea 
irekita dago.

2017. urtetik aurrerako 
kirolariek saskibaloiaz gozatzeko 
aukera izango dute Maialen 
Chourraut kiroldegian. Benjamin mailatik kadete kategoriarako 
lehiak goizean izango dira; junior eta seniorren partidak, aldiz, 
arratsaldean.

ostadar_saskibaloia instagram kontuan 
argitaratu den QR bidez (ondoan 
txertatua) txapelketako araudia eta 
formularioa eskuratu ahal dute parte 
hartu nahi duten pertsonek. Horrez gain, 
10 euro ordaindu beharko dituzte 
taldeek. Horretarako Ostadarreko 
bulegora gerturatu behar dute, 17:00etatik 19:00etara edo 
Lasarte-Oriatik kanpoko taldeek egunean bertan egin dezakete 
ordainketa. Informazio gehiago eskuratzeko 623 16 83 95 telefono 
zenbakira deitu behar dute interesa dutenek.

3x3 txapelketa, hilaren 27an

Txintxarri
Lasarte-Oriako atletek modali-
tate ezberdinetako hitzorduak 
izan zituzten hilaren 7an. Lokatz 
artean, errepidean edo pistan 
ederki ibili ziren herritarrak.

Txindokiko krosean bildu ziren 
Gipuzkoako modalitate horre-
tako kirolariak, Ordizian. Izan 
ere, eskolarteko eta federatuta-
ko Gipuzkoako Kros Txapelke-
ta izan zen jokoan.

Ostadar SKTko June eta Erin 
Iruretagoyena, Zumeatarra tal-
deko Aimar Sukunza eta Real 
Sociedad taldeko Alaia Romero 

bertan izan ziren maila ezber-
dinetan lehian. Sukunzak lortu 
zuen emaitzarik onena; 23 urtez 
azpiko brontzea jantzi zuen eta 
sailkapen orokorreko seigarren 
izan zen. Herritarren markak, 
ondoko koadroan.

Markak eta maratoia
Pistan, aldiz, Ostadar SKTko kideek 
proba libreen denboraldiari eman 
zioten hasiera Antonio Elortza 
belodromoan, Donostian. 

Ordezkaritza handia izan zuen 
Lasarte-Oriako taldeak eta hala 
nola altueran, jauzi hirukoitzean, 

luzera jauzian, pisu jaurtiketan, 
60 metro lasterketan eta 16 urtez 
azpiko 1.000 metroko lasterketan 
euren markak ondu edo gutxie-
neko erregistroak lortzeko jardun 
ziren urdin-beltzak. 

Eta zubiaz baliatuz, Valentzia-
ko Trinidad Alfonso Zurich 
Maratoian ere izan ziren lehian 
herritarrak, Valentzian.

Errekor eta marka ugari hau-
tsi ziren eta, besteak beste, Os-

tadar SKTko Sergio Ramirezek 
eta PC Running taldeko Julen 
Ormazabalek 42 kilometroko 
bidea amaitu eta euren marka 
pertsonala zein denboraldikoa 
ondu zituzten, hurrenez hurren.

Aimar Sukunza, hirugarren 
Gipuzkoako kros txapelketan
Kirolariak 23 urtez azpiko mailan lortu du domina. 
Markak ondu dituzte herritarrek ere Valentziako Maratoian

Ezkerrean, Sukunza, podiumean. Erdian eta eskuinean, Ormazabal eta Ramirez, 
Valentzian. G.SUKUNZA/J.ORMAZABAL/OSTADAR ATLETISMOA

Txindoki krosa / 
Gipuzkoako kros 
txapelketa
• 23 urtez azpiko maila  

Aimar Sukuntza -  20.37
• 16 urtez azpiko maila 

June Iruretagoyena - 11.36,5 
Erin Iruretagoyena - 12.43,7

• Infantil maila  
Alaia Romero - 08.15,2

Valentziako Maratoia
• Sergio Ramirez - 02.32.27
• Julen Ormazabal - 02.44.18

Txintxarri
Azaroari amaiera emateko, Bu-
runtzaldea IKTko igerilari gaz-
teenek hitzordu bikoitza izan 
zuten Andoaingo Allurralde 
kiroldegian. Taldeko benjaminek 
ikasturteko lehen jaialdiari egin 
zioten aurre eta alebinek, aldiz, 
ligako bigarren jardunaldia 
lehiatu zuten.

2015 eta 2017 urte arteko 22 
taldekide izan ziren parte hartzen 
benjaminen lehen proban. Ba-
nakako jardunari dagokionez, 
gaztetxo gehienek 50 m. libree-
tan egin zuten igeri eta bakar 

batzuk 100 m. eta 200 m. libre 
saioetan ere izan ziren. Horrez 
gain, 2015 urtean jaiotako ige-
rilariek 4x50 m. bizkar errelebo 
mistoa jokatu zuten eta adin, 
genero eta talde guztietako hau-
rrak nahastuta krol hanken 
erreleboa ere egin zuten.

Alebin mailan, aldiz, Urko 
Azpiazu eta Nora Becerra izan 
ziren lehian. Bakoitzak bi proba 
burutu eta euren markak ondu 
zituzten. Becerra 200 m. lau es-
tilo (03.31,65) eta 50 m. tximele-
ta (44,54) probetan izan zen lehian; 
eta Aspiazu, 50 m. tximeleta 

(01.07,30) eta 200 m. bizkar 
(03.49,80) saioetan. Gainera, lau 
estiloko jardunean eskuratuta-
ko markari esker, Becerrak 
Udako Gipuzkoako txapelkete-
rako gutxienekoa lortu du.

Igeriketa taldeko prestatzaileak 
pozarren daude gaztetxoek egin-
dako lanarekin. 2017 urteko 

txikienen kasuan, jende aurrean 
lehiatzen zuten lehen proba zu-
ten, baina "ausardia osoz" jardun 
zirela nabarmendu dute.

Guztiek dute zer ikasi eta ho-
betu eta horretan lan egingo 
dute hurrengo hitzordua pres-
tatzeko, hilaren 13an, Paco 
Sanchez saria jokatuko dute.

Buruntzaldea IKTko igerilariak, 
lan saioetatik lehiaketara
Benjaminek lehen jaialdia izan dute. Alebin mailan, Nora 
Becerrak Gipuzkoako txapelketako gutxienekoa lortu du

Jardunaldietan parte hartu duten benjamin eta alebin mailako igerilariak. BURUNTZALDEA IKT

Txintxarri
Intza KEko pilotarietako batzuek 
ez dute atsedenik izan hil ha-
sierako jaiegunetan. Ezker Hor-
mako Kluben arteko banakako 
txapelketako final hamaseiga-
rrenak eta Errendimendu mai-
lako final laurdenak lehiatu 
dituzte herriko taldeko kideek 
eta bost pilotaritatik hiruk au-
rrera egin dute lehian.

Ezker Hormako Gipuzkoako 
txapelketako partidetan 2. mai-
lako kadeteek hirutik bi iraba-
zi zituzten.

Hilaren 5ean, Oier Elolak final 
zortzirenetako postua eskuratu 
zuen Hernaniko Aranburu 10-18 
gaindituz. 

Hurrengo egunean, Intzako 
kide Oier Jauregi eta Kimetz 
Atorrasagastik jokatu zituzten 
euren hitzorduak. Biak ederki 
jardun eta lehia estua izan arren, 
emaitza ezberdinak eskuratu 
zituzten. Jauregik ezin izan zuen 
Arrasateko Osoro gainditu (14-
18) eta Atorrasagastik, aldiz, 

Ilunpeko Larramendi 18-16 ga-
raitu zuen. 

Alebinetan, finalaren bila
Errendimenduko kideek, aldiz, 
finalerdietarako txartela zuten 
jokoan Gipuzkoako zein Ekialde 
txapelketan.

Alain Polvorosak alebin II. 
mailako neurketa gainditzea 

lortu zuen Tolosan; Tolosako 
Loyarteri 2-0 (5-8 eta 5-8) gailen-
du zitzaion. Eta hilaren 12an, 
Gaztelupeko Urretagoiena izan-
go du aurkari Gipuzkoako txa-
pelketako finalaren bidean.

Infantil 3. mailako Ekialdeko 
lehian, nahiz eta Axular Ibar-
zabalek lehen jokoa irabazi eta 
bigarrenean estu lehiatu, Hon-
darribiko Amunarrizek eraman 
zuen saria; 2-1 (6-8, 8-7 eta 4-2) 
irabazi zuen aurkariak.

Neguko lehen faseari, agur
Bestalde, Negua txapelketako 
ligaxkako azken jardunaldia 
jokatuko dute Intzako kideek, 
hilaren 13an. 

Nagusiek ez dute aukerarik 
lehiaketan aurrera egiteko. Dena 
den, Oiarperen aurka neurtuko 
ditu indarrak bikoteak.

Eta kadeteak azken faserako 
sailkatu dira dagoeneko; parti-
darik ez dute jokatuko euren 
aurkariek txapelketa utzi bai-
tute.

Jauregi, sakean. TXINTXARRI

Intzako pilotariak, 
txapelketetan aurrera
Intza KEko kirolariak banakako txapelketetan bikain ari dira lehian. Errendimendu 
mailan, Gipuzkoako finalerdietan da Alain Polvorosa; Oier Elola eta Kimetz Atorrasagasti 
Ezker Hormako Kluben arteko txapelketako final zortzirenetarako sailkatu dira

Gaur, hilaren 12an, Kirolaren 
XI. Gala antolatu du Lasarte-Oria-
ko Udalak. Manuel Lekuona 
Kultur Etxeko auditorioko ateak 
herriko kirolari eta herritarrei 
irekiko dizkiete, 18:00etan. 

Kirola, kultura, artea eta in-
klusioa uztartuko dituen ekital-
diaz gozatu ahalko dute ikusleek 
eta sariak ere izango dira. Maria 
Ongay judokak eta Didac Mo-
rales Brazilian Jiu Jitsu kiro-
lariak 2025 urteko Kirolari one-
nen saria jasoko dute; Jon Ibi-
sate errugbi epaileak, aldi, kirol 
ibilbidearena. 

Dantza ere izango da oholtza 
gainean; Verdini dantza taldeak 
eta Erketz EDTren eskutik.

Herritar guztiak gonbidatuak 
daude herriko kirolariak babestera.

Kirol jarduerak saria 
du Lasarte-Orian

Iosu Lasa eta Josean Montes, federazioak emandako oroigarriekin. OSTADAR BOLA JOKO

Ostadarreko kideek lehiaketa eta 
omenaldia, Bola Joko egunean
Iosu Lasak irabazi du bola joko txapelketa. Lasa berari 
eta Josean Montesi omenaldia egin die Federazioak

Txintxarri
Urtarrilean liga hasteko irrikan 
daude bola joko eta tokako zaletuak, 
biden bitartean hilaren 8an bola 
joko eguna ospatu zuten, Lasar-
te-Orian. Michelin kirol guneko 
bolatokian bildu ziren berrogei bat 
jokalari eta bola joko zein toka 
lehiaketak lehiatu zituzten. 

Lehia estua izan zen bola jokoan 
eta lehen lau postuak erabakitze-
ko berriro bota behar izan zuten; 
lehenik, Iosu Lasa eta Ibon Mi-
nerrek eta bestetik, Ander Miner 
eta Mikel Arroiok.

Bolatokian ez ezik, mahai in-
guruan ere batu ziren bapo baz-
kaldu eta Ostadar taldeko Iosu 
Lasa eta Josean Montesi ome-
nalditxo txiki bat egiteko.

Bola jokoa
1- Iosu Lasa 44 birla.
2- Ibon Miner 44 birla.
3- Mikel Arroio 42 birla.
 

Lehen emakumezkoa:  
Nekane Etxeberria 37 birla

Toka
1- Antonio Amundarain  

13 kolpe
2- J. Antonio Calvo 12 kolpe
3- Prudentzio Olano 12 kolpe
 

Emakumezkoen maila:  
Martxeli Kanflanka, Rosa 
Santos eta Nekane 
Etxeberria 3 kolpe



KIROLAK   13TXINTXARRI ALDIZKARIA  2025-12-12 Ostirala

Nerea Eizagirre
Denboraldia orain dela bi aste-
buru amaitu zuen Ximon Villa-
lobos Alvarezek (Lasarte-Oria, 
2005) Tolosako Indoor Sarian. 
Dena den etenaldi laburra egin 
du patinatzaileak: "Astebetekoa. 
Udaran egiten dugu hilabeteko 
geldialdia". Beraz, datorren sa-
soia prestatzen hasi da dagoe-
neko. Harekin egon gara urteko 
errepasoa egin eta hurrengoaren 
gainean solasean.
Zer-nolako irakurketa egiten duzu 
aurtengo denboraldiaz?
Orokorrean, denboraldiaren ba-
lorazioa positiboa dela esango 
nuke. Nire buruari jarritako hel-

buru gehienak bete ditut, eta 
ikusi dut iaztik hona hobetzen 
jarraitu dudala, eta azken finean 
hori da garrantzitsuena. Hala ere, 
aurtengo denboraldiak izan ditu 
momentu gogorrak ere, Liga Na-
zionala izan da zalantzarik gabe 
nabarmenena.

Pertsonalki, emaitzen artean 
ekainean jokatutako P2P maratoian 
lortutako 8. postua (01.07.56) na-
barmenduko nuke. Mundu mai-
lako patinatzaileen artean lehian 
aritzeko aukera izan nuen, eta 
Nolan Beddiaf munduko txapeldun 
eta probaren irabazlearen denbo-
ratik hiru minutu eta bi segundo 
eskasera iritsi nintzen helmuga-

ra. Oso harro geratu nintzen 
egindakoaz eta konfiantza handia 
eman zidan nire buruarengan 
gehiago sinesteko.
Abiadura patinajean txapelketa 
ugaritan izan zara lehian. Bakarka 
Espainiako edo Euskadiko txapel-
ketak jokatu dituzu eta bigarrenean 
lehen postuetan izan zara. Nola 
joan ziren lehiaketak?

Egia esan aurtengo Euskadiko 
txapelketak ez dira helburu izan. 
Urte hasieran Espainiako lehia-
ketetarako sailkatzeko irizpidea 
aldatu zuten eta beraz ez nuen 
bertan ondo aritzeko beharrik, 
beraz emaitza haiei ez diet inon-
go garrantzirik ematen, ez bai-
nituen bereziki prestatu eta ez 
nuke esango emaitzak aipagarriak 
izan zirenik ere.

Udaberrian xede nagusia pis-
tako eta zirkuituko Espainiako 
txapelketetan distantzia luzeko 
probetan ondo aritzea zen. Hel-
buru errealista gisa proba haue-
tan lehen hogeien artean sailka-
tzea jarri nion neure buruari, 
eta zorionez lau probetatik hi-
rutan bete nuen, bi 18. postu eta 
15. postu bat lortuz; beraz, egin-
dakoarekin oso kontent. Senior 
kategorian bigarren urtea izan 
bada ere, oraindik exijentzia 
maila altuago honetara ohitzen 
ari naiz eta hurrengo urteari 
begira, Espainiakoetan probaren 
batean lehen hamar postuetan 
sailkatzea gustatuko litzaidake.
Taldeka Espainiako Ligak denbo-
raldia gazitu duela aipatu duzu...
Aurtengo beheraldi zakarrena 
izan da nire ustez. Azken bi 
urteetan hirugarren mailatik 
hasita lehen mailara igotzea 
lortu genuen, eta Irristakarentzat 
izugarria izan zen lorpen hura. 
Dena dela, urte hasieran hiru 
patinatzaile bakarrik ginen ligan 
parte hartu behar genuenak, 
taldea ateratzeko kopuru gutxie-
nekoa, gainerako taldeek proba 
bakoitzean espezialistak diren 
patinatzailez osaturiko taldeak 
zituzten bitartean.

Oso zaila egin zaigu maila 
ematea, batez ere abiadurako 
probetan, eta ondorioz jaitsiera 
postuetan amaitu dugu liga, 
bederatzigarren postuan hain 
zuzen.

Hurrengo denboraldiari begi-
ra, ordea, ligarako ilusio handia 
dut. Ligan hiru patinatzailerekin 
lehiatzea ezinezkoa zela ikusirik, 
Barañaingo Lagunak taldearekin 
batu gara eta hurrengo bi den-
boraldietarako talde potente bat 
osatu dugu. Beraz, datorren 
urtean beste kolore batzuekin 
soinean, baina lehen mailan 
ariko gara berriro ere, oraingo 
honetan postu polit bat lortzeko 
aukerarekin.
Lasterketa ugaritan ere parte har-
tu duzu eta podiumean izan zara 
Antxintxikan, 15 K proban, Gaintza 
edo Aubisquen. Lehen postuetan 
egotea aurreikusten zenuen?

Aurten lehen postuetan egotea 
zen helburu eta aurkari gogorrak 
izan ditugunean, talde gisa aritu 
gara jokoan taldean postu onak 
lortzeko. Orokorrean, oso ondo 
atera zaizkit lasterketa hauek, 
eta esango nuke Behobia-Donos-
tian kenduta podium guztietara 
igotzea lortu dudala. Beraz, emai-
tzen aldetik pozik.
Behobia-Donostian ihes egin zuen 
dominak azken kilometroan. Zer 
sentitu zenuen?
Hala da, aurtengo Behobia ga-
zi-gozoa izan dela esango nuke. 
Egutegian helburu garrantzitsu 
gisa nuen markatuta eta gogo 
handiz iritsi nintzen bertara. Gai-
nera, lasterketa osoan zehar oso 
indartsu sentitu nintzen. Irunetik 
Gaintxurizketaraino Julen Urki-
zar taldekidearekin ihes eginda 
joan nintzen eta benetan irabaz-
teko aukerak nituela sentitzen 
nuen. Azkenean, Bulebarretik 
hasita Julen Urkizar (Irristaka 
Taldea) eta Iñigo Ojuelekin (Des-
liza Vitoria) esprint luze batean 
jokatu nituen podiumeko azken 
bi postuak eta helmugara lauga-
rren postuan sartu nintzen.

Atzera begiratuta, Mirakruzen 
gora eraso egin izan banu au-
kera gehiago izango nituzkeela 
iruditzen zait, esprintean a prio-
ri Julen eta Iñigo ni baino az-
karragoak direlako. Dena dela, 
urte gehiago egongo dira Beho-
bia irabazteko eta gainera Ai-
torren garaipena eta Julenen 
hirugarren postuak onak izan 
ziren taldearentzako.
Aurten ere ezin izan duzu herriko 
krosean parte hartu egun berean 15K 
proba lehiatzen zelako, pena duzu?
Sekulako pena ematen dit azken 
bi urteotan krosean parte hartu 
ez izanak. Izan ere, herriko kalee-
tan lehiatzea berezia da, etxekoak 
eta lagunak bertan izaten baitira 
eta herrian giro polita egoten da. 
Txikitan, egunen batean etxeko 
lasterketa hau irabaziko nuela 
amesten nuen, nire pelikulak 
muntatzen nituen, non eraso egin 
eta abar… 16 urte bete arte, urte-
ro-urtero galdetzen nuen ea krosean 
parte hartzerik izango nuen, eta 
orain lehiatzeko adina dudanean, 
ez dut etortzeko aukerarik izaten. 
Espero dut datorren urtean egu-
tegiak ez gainjartzea eta Lasarte- 
Oriako krosean berriro ere parte 
hartzeko aukera izatea.

Ximon Villalobos herritarra (gorriz), pistako lehia batean. MARIELA LARRAZ

"BEHOBIA-DONOSTIA 
KENDUTA, PODIUM 
GUZTIETARA IGOTZEA 
LORTU DUT 
LASTERKETETAN"

"Nire buruari 
jarritako helburu 
gehienak  
bete ditut"
XIMON VILLALOBOS ALVAREZ ABIADURA PATINATZAILEA
Tolosako Irristaka taldeko herritarra Euskal Herriko mailako pista zein errepideko 
probatan lehen postuetan sailkatu da

Elkarrizketa osoa  
txintxarri.eus webgunean

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 
euro. Ez da alokatzen. Interesa 
duenak dei dezala 658 08 93 80 
zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

EROSKETA
Garaje bat erosi nahi dut Mitxelin kirol 
gunearen azpian. 629 77 33 87 (Aitor).

ERRENTAN HARTU
Herri erdigunean garaje bat alokai-
ruan hartzeko prest nago. Harrema-
netarako zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertso-
na behar dugu, Soziosanitario titu-

luduna. 685 70 44 40 edo 635 20 
73 86.

Hernaniko taberna bat kudeatuko duen 
norbaiten bila nabil. 687 35 50 95.

ESKARIA
Lan bila nabil: ordu, lanaldi osoak, 
externa moduan, garbiketa edo adine-
koen zaintza. Dokumentazioa dut, 
baita titulu soziosanitarioa ere. Pertso-
na serioak bakarrik deitu edo WhatsApp 

mezua bidali honako zenbakira: 666 
22 44 69.

Interna edo externa moduan lan egi-
teko prest nago. Esperientzia eta 
gomendio gutuna ditut, baita diploma 
soziosanitarioa ere. 618 81 43 63.

Etxeko garbiketa lanak egiteko prest 
nago. Esperientzia eta dokumen-
tazioa ditut. 687 35 50 95.

Lan bila nabil: garbiketak, banaketak, 
edozein lanerako prest. Asteburuetan 
ere. 631916924, 631912928 (Bruno).

Hernaniko taberna baterako langilea 
behar dut, sukalderako (pintxoak, 
ogitartekoak...). 05:00etan irekitzen 
dut. 687 35 50 95.

BESTELAKOAK

SALEROSKETA
Haritz egurra saltzen dugu, tximinia 
edota ekonomiketarako. Eskatu ostean 
etxera eramateko zerbitzua dugu. 
Harremanetarako, 667 23 23 00.

GALDUTAKO OBJEKTUAK
Ipar Martxako bi makila galdu ditut. 
Aurkitzen dituenak dei diezadala; es-
kupekoa emango diot. 687 35 50 95.

AZOKA TXIKIA

OSTIRALA, 12 	 KNIESE

LARUNBATA, 13 	 KNIESE

IGANDEA, 14 		 KNIESE

ASTELEHENA, 15 	 DE MIGUEL

ASTEARTEA, 16 	 KNIESE

ASTEAZKENA, 17 	 DE MIGUEL

OSTEGUNA, 18 	 LASA

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9 
behera, Hernani. 943-55 20 87

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Erketz EDTko Gabon 
eskeko entsegua
Urtero bezala, Erketz EDT hila-
ren 24an Gabon eskean kantari 
aterako da, 15:30ean; dantza 
taldearen lokala (Oriamendi 
Plaza, Alcar Leihoen ondoan) 
izango da abiapuntua.  

Edozeinek parte hartu dezake 
ekimenean. Horregatik, entsegu 
bat egingo du elkarteak hilaren 
22an, 20:00etan lokalean bertan. 

Dantza taldeko kideek herri-
tarrak animatzen dituzte eskean 
parte hartzera.

OHARRAK

Yon
Zorionak, sukaldari 
jauna! Kozinero ona 
zarela badakigu, 
baita parrandazale 
eta dantzari fina ere! 
Edozein aitzakia izan 
dadila ona, etorriko 
dena elkarrekin 
ospatzen jarraitzeko! 
Txin-txin!

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OSTEGUNEKO 16:00AK 
ARTE JASOKO DITUGU

ZORION AGURRAK

Maite
Zorionak senar eta 
semearen partetik!! 
Segi beti bezain alai 
eta umoretsu!! 
Txintxarriko kideek 
egun zoragarria opa 
dizugu!!

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

SUDOKUA

OSTIRALA 12
LASARTE-ORIA Kirola
Urtean zehar nabarmendu diren hiru 
kirolari hauek aintzatetsiko dituzte 
aurtengo galan: Maria Ongay, Didac 
Morales eta Jon Ibisate. Ekitaldira 
bertaratzeko ezinbestekoa da 
gonbidapena eskuratzea, leihatilan.
Kultur etxeko auditorioa, 
18:00etatik aurrera.

LASARTE-ORIA Literatura
Carlos Sanchez Bernal idazle 
lasarteoriatarrak Darío, el niño 
liburua aurkeztuko du jendaurrean.
Kultur etxeko hitzaldi aretoa, 
18:30etik aurrera.

LARUNBATA 13
LASARTE-ORIA Literatura
0 eta 3 urte bitarteko haurrentzat 
pentsatutako hileroko ipuin 
kontaketa saioa. Gurasoekin batera 
parte hartuko dute txikiek eta 
ekimena euskaraz, gaztelaniaz eta 
ingelesez izango da. Horrek ere 
haurrak liburuen mundura 
hurbiltzea du helburu, estimulu 
sentsorialen eta lotura afektiboaren 
bitartez.
Kultur etxeko hitzaldi aretoa, 
11:00etan.

LASARTE-ORIA Ospakizuna
Aterpea merkatarien elkarteko 
kideek Eguberriak girotuko dituzte. 
Horretarako, besteak beste, txu-txu 
trena ekarriko dute.
Geltoki kalea, 11:00etatik 
14:00etara eta 17:00etatik 
20:00etara.

LASARTE-ORIA Ospakizuna
Momentuan prestatutako txistorra 
pintxoak banatuko dituzte ILBE Iñigo 
de Loiola Bizilagunen Elkarteko 
kideek. Kilkerband txarangak eta DJ 
Karpin-ek girotuko dute jarduera.
Iñigo de Loiola kalea, 11:00etatik 
14:30era.

LASARTE-ORIA Dantza
22. Dantza Zirkuituaren barruan, 
Kukai Dantza Taldeak Txalaparta 
emanaldia erakutsiko du. Sarrerek 
6 euro balio dute.
Kultur etxea, 20:00etan.

IGANDEA 14
LASARTE-ORIA Musika
Eguberrietako kontzertua emango 
du Zero Sette Akordeoi Orkestrak. 
Jose Manuel Crespo-ren 
zuzendaritzapean, musikariek 11 
pieza joko dituzte. Sarrera doakoa 
dela jakinarazi dute.
Ama Brigitarren komentua, 
11:45ean.

LASARTE-ORIA Zinema
Haurrei zuzendutako Tigre galdua 
filma proiektatuko dute. Sarrerek 4 
euro balio dute.
Kultur etxea, 17:00etan.

LASARTE-ORIA Zinema
Helduei zuzendutako Los colores 
del tiempo filma proiektatuko dute. 
Sarrerek 6 euro balio dute.
Kultur etxea, 19:30ean.

ASTELEHENA 15
LASARTE-ORIA Elkarretaratzea
Lasarte-Oriako Pentsiodunen 
Taldeko kideek hilaren 18ko 
Gasteizko mobilizazioarekin bat 
egin eta kontzentrazioa aurrera 
eramango dute udalerrian. Pentsio 
baxuenak Lanbidearteko Gutxieneko 
Soldatarekin parekatzea galdegiten 
jarraituko dute, eta, Eusko 

Jaurlaritzan agintea duten alderdiei 
(EAJ eta PSE-EE), euren eskaerei 
entzungor ez egiteko.
Okendo plaza, 19:00etan.

ASTEARTEA 16
LASARTE-ORIA Literatura
Jule Goikoetxearen Politeismo 
bastarta liburuaren gainean hitz 
egingo dute. Udal Liburutegiak eta 
Irakurle Txokoak elkarrekin 
antolatutako ekimena da eta 
Aintzane Usandizaga idazle 
lasarteoriatarrak dinamizatuko du.
Udal Liburutegia, 18:00etan.

LASARTE-ORIA Musika
The world of Hans Zimmer: a new 
dimension kontzertuaren emanaldi 
digitala proiektatuko dute. Sarrerek 
7,5 eta 9 euro artean balio dute.
Kultur etxea, 19:00etan.

ASTEAZKENA 17
LASARTE-ORIA Solasaldia
Oraingo honetan borroka ekologistei 
helduko diete Borobilean Elkarteko 
lagunek. Bi aditu gonbidatuko 
dituzte gai horren gainean jardutera: 
Garazi Alkorta eta Martin Sierra. 
Behar duenarentzat, euskaratik 
gaztelaniara itzulpen zerbitzua 
emango dute, bertatik bertakoa. 

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

LASARTE-ORIA Ospakizuna
Garaiotan ohikoa den jakiaren bueltan jaia egingo dute Iñigo de Loiolako 
bizilagunek. Momentuan prestatutako txistorra pintxoak banatuko dituzte, 
Kilkerband txarangak eta DJ Karpin-ek ekimena girotu bitartean.
Bihar, hilak 13, Iñigo de Loiola kalean, 11:00etatik 14:30era.

Saioa irekia eta parte hartzailea 
dela gogorarazi dute. Itzulpen 
zerbitzua emango dute.
Oriarte Landaberri, 19:00etan.

OSTEGUNA 18
LASARTE-ORIA Ikastaroa
Taloak egiten ikasteko Ikastaloa 
aurrera eramango du Ttakun Kultur 
Elkarteak, bi txandatan. 12 urte 
baino gutxiago duen gaztetxoek 
parte hartu ahalko dute baita ere, 
baina helduren batek lagunduta. 
Horrez gain, beharrezkoa da aurrez 
izena ematea, hilaren 15etik 
aurrera, kultura@ttakun.eus helbide 
elektronikora mezu bat idatzita.
Ttakunenea elkartea (Iñigo de 
Loiola, 6), 17:00etan edota 
18:30ean.

OSTIRALA 19
LASARTE-ORIA Antzerkia
Txalo Produkzioak konpainiak 
Arizona antzezlanaren emanaldia 
egingo du. Sarrerek 6 euro balio 
dute.
Kultur etxea, 20:00etan.

LARUNBATA 20
LASARTE-ORIA Literatura
0 eta 3 urte arteko haurrentzat 
pentsatutako hileroko ipuin 
kontaketa saioa. Gurasoekin batera 
parte hartuko dute txikiek eta 
ekimena euskaraz, gaztelaniaz eta 
ingelesez izango da. 
Kultur etxeko hitzaldi aretoa, 
11:00etan.

LASARTE-ORIA Antzerkia
Bea Larrañagak Dona Bufona, gure 
etorkizuna hobetuko du 
haurrentzako ikuskizunaren 
emanaldia egingo du. Sarrerek 4 
euro balio dute.
Kultur etxea, 17:00etan.

LASARTE-ORIA Gastronomia
Gabonak girotzen jarraituko dute 
Aterpea merkatarien elkarteko 
kideek. Gaztainak erre eta musu 
truk banatuko dituzte, 100 euroko 
sei erosketa txartel 
zozketatzearekin batera.
Okendo plaza, 17:30ean.

LASARTE-ORIA Musika
Eguberrietako kontzertua emango 
du Alboka Abesbatzak. Sarrera 
doakoa da baina bertaratzen 
direnek aukera izango dute 
donazioa egiteko CEAR Errefuxiatuei 

Laguntzeko Espainiako Komisioa 
deitutako eragileari. 
Ama Brigitarren komentua, 
19:30ean.

IGANDEA 21
LASARTE-ORIA Azoka
San Tomas eguneko feria antolatu 
dute Ttakun Kultur Elkartea eta 
Lasarte-Oriako Udalak. Egitaraua 
"laster" iragarriko dute.
Okendo plaza, goiz eta eguerdi.

ASTELEHENA 22
LASARTE-ORIA Musika
Udal Musika Eskolako ikasleek 
Eguberrietako emanaldi berezia 
egingo dute.
Kultur etxea, 19:00etan.

ASTEARTEA 23
LASARTE-ORIA Ikuskizuna
Olentzero ikusteko aukera izango 
dute txikiek. Sarrerak, 4 eurotan.
Kultur etxea, 17:00etan.

ASTEAZKENA 24
LASARTE-ORIA Ikuskizuna
Olentzero, Mari Domingi eta 
lagunak (Xixuko, Maritxuteilatuko 
eta Porrotx) herrira etorriko dira.
Herrian barrena, egun osoan.

OSTIRALA 26
LASARTE-ORIA Zinema
Okendo Zinema Taldeak Flores para 
Antonio filma emango du. Sarrerek 
6 euro balio dute.
Kultur etxea, 20:00etan.

LARUNBATA 27
LASARTE-ORIA Musika
Gospel Soul Celebration taldeak 
kontzertua emango du. Sarrerek 14 
euro balio dute.
Kultur etxea, 19:00etan.

IGANDEA 28
LASARTE-ORIA Zinema
Super Charlie eta Flores para 
Antonio filmak emango dituzte 
haurrentzako eta helduentzako, 
hurrenez hurren.
Kultur etxea, 17:00etan eta 
19:30ean.

